
?

Ooo-ku

o-ṫu

ṫop

ṫop

oqu

Rangi żu unkȧ.

m o 3 4 5

SsSa
San
Sıb
Sı-ga-zı
Suk�ra
Sa-rıx 1

Asır sa sukṙa lıkâ ləkə 

San
Səq̇ə
Sıgazı
Sılq
Sıb
Sarıx
Masra
Salabe

Sa kȧkȧl eng
                                  Sa q̇əç ṫunbol                                  Sa maşuk ̇ink

Tt
Ta-tə
Tat
Tıt
Tot
To-tu
Tə-k�əkə

t ə k ə n ç i ş ə

T

Talkıi
Talır
Ant
Antış
Mant
K�itə

 Top   
 Aba e top tə,

Abi top təku̇işəmə.
Topışkilli ans 
kiretmə

Zə-əz
Za-az
Zuk
Bız-rı

6
z ə k

z o k u z

m i z ə r

z o n u

T
Z

Zək�
Zoz
Zar
Zark�ə
Zaċċə
Zaşk�a
Zaşılkə
Zaċċıri
Zik�ində
Zaması
Zaqqinə

Almaz, i mizər tə.
Asır qi qomə.

Lasi Mələkiş zuk tençiq̂nə, mısır zəkirsu.
Mələk, zuk təkə̇.
Zuk təkə̇, Mələk

Zar

YyYa
Yə
Yı
Yi
Yə-q̂ə
Yo-ka
Yo-kul

Yir
Yekil
Yekilkiri
Yuk�a
Yak�a
Yokuri
Yuk�ui
Yibə

y a b a

7 9

Yuvri ink

― Aba, ink yuvurqomə.
― Azər, ink yuvurtu ?
― Ə. Aba yuvurtomə.
― Azad, Azad!
― Aba, Azad mişer 

qomə.
― Saskə.
― Aba, saskuişəmə. 

Lişəmə ki, lakôetmə.
     Azad kûluşkili yokuişəmə.
Çinardə ċə ki̇şəmə.

XxXa-ax
Xe-ex
Xə-əx
Xen
Xel

Xak
Xəkində
Xob
Xolı
Xıkrıi
Xınıbır
Xəyal
Mix
Lixir
Çixi

x ı d ı l

x a n t o

x o l u

Xəlilyə Xumari  Dam-Dam 
ınkâx kȧċınışkili marça-marça ans 
kiriqoşəmə.

Sətkəx totux dədi Xumarıx 
saskuiyə, ċiriqoməki ınkâx ans 
kitarimə.

Inkâ ixer alkôarmə, ṫab alkôarmə 
zur ınkâxıllı sakolı ans kelun.

Eŝi hecayırdırışıllı cuğabırdır düskelun.

Xə   xi   san
Xi  kin  kir 
San  nim  də

Dam-Dam ınk̂ax

T
Z

X
Y

Ğğ
ğa-ağ
ğa-za
ğen-ğen
ğar-ğa-ra

ğ ə ċ

ğ o r a ṫ

Ğaza                                         
Ğozi               
Tuğozi
Ğarğara
Çığ
Ċığ
Liğ
Alaċığ
Yapağı.

Ğen-Ğen
Nağıyə Tağı ku̇ ki̇limə. Məktəbirim çinardə zakôarmə. Dərsirdirix 
totux çinardə ans kitarmə. Ən ixer anskiri oyunum “ğen-ğen” mə

1. İxə balağ, misi enğ, çıxı enğ, q̂ale çağız

2. Suali cigə atkui cuğab unkȯelun.

Q̂ale

Mik̇iri

?

            Q� q̇
q̇a-aq̇
q̇ə-əq̇
q̇a-maş
q̇a-q̇al
q̇i-nir Q

20

30

q̇ a n

q̇ ə n n ə i z

q̇ u r q̇ o r

q̇ a m

q̇ a r a n q̇ u z

q̇ i l ə b a r

q̇amal
q̇aşq̇alığ
q̇arış
q̇aşq̇a
q̇aza
q̇en
q̇əç
q̇ək
q̇ətxi
q̇iləd

 Q� arışi q̇urq̇or
   Q̇arışır sa q̇urq̇or aşə. Q̇urq̇or tək aşə. Sa q̇əm darıxmış 

ku̇izağılı kȧtkûi pxi. Lakûi ku̇rar qabağır sa arx ras kabığıi. Sa arxi 
kolı lepişq̇alı q̇urq̇ordur ixer aşə. Arxıi q̇urq̇ordur zağıiyə q̇arışıi 
q̇urq̇or ixer şad biq̇i. Taza ki̇lin zabığyə q̇arışım q̇urpq̂unyə pxi.

        Q� ə

T

Gg 

g e r b

g a d a

g u l a

g ı b l a x

g a z a r

g i l a z ı n

g ı r a

gıng
ganc
ga-da

Gilazıni bağ
Yir zuli q̇ə abaşkli gilazıni bağır lapxşəmə. Bağır çıxı-çıxı gilazındır 

qoşəmə. Abi şiru gilazıni bağışıllı sa xilağa çıkş̇əmə, ksan gilazınışıllı 
təku̇işəmə. Gilazıni dad ksan qoşəmə. Yir gilazınışıllı ku̇-pşodə kəxq̇ə 
məktəbirim şire ki̇linzu ləku̇işəmə.

Ganc
Gıma 
Gıdıl

Gılı 
Gıng
Gis

Gıran
Giṫilkiri
Gungaç

G

 A

HhHa-ah
Ha-na
Ha-sım
Hə-çi-ni

Halamxer
Hər q̇ə əstiga dax mişelli tôçiyə halamxer halam ċiyə mıdadırır 

yaqqındəsu kôarmə. Hini halam ixer ksan yaqqıntarmə. Heç hine 
halamıx graş miq̇elim ankôarimə. Hanımzağılım, hu halamxer 
bitinirzu nubu  orkiri yukôarmə

h a l a m x e r

h i m n
h a l a m

1. Eŝi cuğabi hane hecayırdır unkȯelun.

Hər

?
?

FfFa-af
Fə-əf
Fa-ra
Fi-ċə
Fat-ki-ri

X

Mixi farar
Sa q̇ə şə bıyi yir dəryah taŝıxkirsu ċixişəmə. Miki̇lgayıx miq̇el 

yir zafyə dəryahıx zaçpxınşəmə. Dəryahi ṫalır yir sa xilağa laşılfiyə 
şir-şiri şalq̇iri yiq̇şəmə. Cinə hanım  fara qoşəmə ki, miki̇lgalağa yir 
dəryahi içir top-top ans kuişəmə. Şə bıi ınq̇ zəxilkôrun yirim ċiyə 
qaltıxfapxişəmə.Hə fara q̇ə i heçim ku̇rq̂untarimə.

q a f ı n

f i ş t l i

1. Şəkilix zəkṗşiyə cuğab unkȯelun.

1 2 3 4 5 6 7 8

Va-av
Və-əv
Vəq̇-ki-ri
Vi-bi-ri

v a

v i ş ə

v ə q̇ z

v o n d u r

v a l ç a x

Gavali vişə

Şire sor ən siftə gavali vişə Xalıd xoli 
kuçar aşəmə. Şire sinif sa qə məktəbilli 
gavali vişəx lepişirsu Xalıd xoli bağır 
pixişəmə. Yir hiner zapxsın Xalid xoli hine 
bağır ċilaxşəmə. Hini şiru vişəlli gavalışıllı   
təku̇işəmə.  Gavalı ixer ksan qoşəmə. Yir 
hinəşilli ixer razı biq̇işəmə.

Vəç
Vək̇
Vixə
Vixə

Vaqqıni
Vanku̇i
Vəq̇ri
Vuq̇ar

T̂ t̂

tâ-at̂
tə̂-ət̂
têl
tî-tîx
tôm-pux-ri

t̂ o z

t̂ o q q u dt̂ a h l a

t̂ u n o r

t̂ o h l a

T̂oqqud

Soor mix kağısın tôqqud ixer ṫakôarmə. Soa dəryahıq̇ıllı ixer 
havar ṫüi zağılı unku̇m dax-dax qalgoarmə. Dəryahi unkẏə mıde 
unk ̇ sarçinəsəx ċelğisin ċə əxtarmə. Hinəş kin tôqqud ċitarmə. 
T̂oqqud tôrını çxı vişi kȧnıg, inke batı buĝrır, çıxı dahardıri kolı, 
itkıi dıvarıx miq̇el ṫoxundəval ksan kȯarimə. Hanım zağıllı tôqqud 
hanım cigəbirir ixer ĉelğitarmə.

tâga
tâçği
tâhla

tâq̇i
tə̂pri
tîrikiri
tîrixri

Mişelli tâga tâçği, tâga tə̂pi, tâga tûvi.

Üü
Üs-sü
Ür-rü
Çü-rü
Nüş
Cü-rə

                                           Çülə
Çülə tügayıllı şire cigə ṫabıq̇dəmə. Vüsal ğoṫri abi liqomə ki, çülə 

qəmişişlli qermişkitarmə. Yir dərsix totux Vüsalışkili hoṫur abi kolu 
apxşəmə. Abi şiru qəmişişlli çülə ĉim qermişkitarqi xəċċuğşəmə. 
Çülə qermişkirval gran q̇iq̇alım vəq̂torşun bitinirzu ləzzət kitarmə. 
Həkim yir inq̇ebirir çülə vəq̂ir çeki̇tarmə.

ç ü l ə

n ü

ċ ü t

Ĥĥ
Ĥəl-də
Ĥəd-mi
Ĥəb-rə
Ĥa-ra-ka Ĥĥ

Ĥüllə 
      Ĥüllə sa mıdadi ən ĥəyardə quşmə. Hinə quşux mıdar pxi 

ĥədminzişilli ləşkirdu tâgoarimə. Ċirisilli hə quş peyğənbəri quş 
ċiri. Hanım zağılım hə quş şire cigə müqəddəs quşmə. Ĥüllə kişi 
vaṫq̇alı hine żoa, hini kolu ṫüi ĥədminzu ksan kôarimə.      

ĥ ə n c

ĥ ə l ə m

ĥ ə y ə lĥ ə y n ə

Żż
Żıt
Żin
Żım-bı-lı
Żı-tan
Żı-ta-bır

ż i m i r

ż ı n a s

ż ı z a ş x e r

ż o a q̇ u n u r

ż a r ż a r

a r ı n żż a z

ż o a

Żin               Żink�az               Żıza               Żıtan

Żıtan mıdar , żınbılı zimir, żınas żoa.

Żoaq̇unur
Kətşi soe kolu ṫüi oq̇andırır ixer żoaq̇unur ṫakôarmə. 

Żoaq̇unuruşullu ixerğozu ınq̂ıxq̇alım hinə quşi heç kişu yazaq̇i 
kitarimə. Żoaq̇unur ixer vəĥdə sandırır talṫırkôarmə. Hanım zağılı 
ki, həm-hənəni ki̇r ınq̇ımi yəkk̂ə̂si  liyə, həm san ċüt-mok q̇andəsu. 
Ċirisilli hini putum q̇ət daxarimə. Hə  hanım sa quşmə ki, hini balam 
hənəne alıllı vaqqıntarmə.

żiżin

 Ṗṗ
ṗi 
ṗa
ṗə-ṗu
ṗa-ṗax
ṗaṫ-rak�

                 Ṗaṗax

Ṗaṗaxırdiriş ən ksandə ċuvali 
ki̇riş əşpri  ṗaṗaxmə. Hini ki̇ni miki̇r 
fara, mixir qi yaqqıntarmə.  Ṗaṗax 
əşpirval kone dalıgırdırışıllımə. 
Şire sollum ṗaṗax əşpri ṗaṗaxçin 
tâbıq̇durmə. Hozışıllı ṗaṗax 
tərəkəmənzi ixer tûvdəmə. Həkim 

hə ṗaṗax əşpirdur att̂ûdurmə. Həkişkili şire soor ki̇ri ṗaṗax  
Çıxbali əşpitarmə. Hini ċitarmə ki,  yə ṗaṗax əşpirval kona 
ṗaṗaxçinziş tômpuxyə, sagalanṫını azırıx laçpuxunkuiyə ṗaṗax 
əşpiyə çeku̇idəmə. Hini ċirisilli hə dalıg həm gran, həm ixer 
barakatt̂ı̂ dalıgmə.

ṗ a ṗ a x

Ök-ül

Ördəgirdir

Ördəgirdir sam cürə kȯarmə. Kin kirağ həm żoe ördəgişilli, 
həm çoli ördəgişilli çıkı̇rmə. Żoe ördəgirdir əstiga latı̂ryə tâkolu 
xiq̇alı gənə miki̇lga katt̂îyə żoa kakôarmə. Çoli ördəgirdir mixir 
kire ınkı̇i kolu tâq̇ındəq̇alım, kı̂za ċıksın hed kakôarmə. Ovçinzi 
sin-sin hinedirişilli vaṫtarmə. Żoe ördəgq̇illi çoli ördəgi lıkâ 
ksan tamlı kôarmə. Kire dövləti hanım quşurdur yaq̇q̇ındəsəx 
vaṫırsu icazə ləki̇tarimə.

ö r d ə g

Ḣḣ
ḣəd-mi
təḣ-yə
səḣ-bi
səḣ-lə-tir

10
t ə ḣ z i

y ə ḣ i z

n ə ḣ i l ç ə

n ə ḣ i l b ə k i

Nəḣilbəkid
Adili yəḣiz ki̇li tü̂idmə. Hini hozux ki̇yə saskui,  ki̇linzişilli Ədalət dax 

kaği ki, Adilu köməgval kirisu. İstigandır rıŝyə taxçi tîrişi.  Nəḣilbəkid 
rıŝtorşun Ədaləti sa nəḣilbəki q̇ui. Adilu zağıi ki, Ədalət pərt q̇et.

—Ədalət, ya q̇ival?
—Ədaləti li ki, nəḣilbəki i kutaş q̇uişəmə.
—Adili tott̂î żollu sa taza nəḣilbəki iştaltîyə Ədalətiş ləku̇i. 
Süfrə ḣəzir biq̇isin yəḣzistə ki̇lim kabığıi, xəpkində-çıkṙiyə q̇ə miki̇l kui. 

Taza tûvi  yəḣiz nəḣilbəki. Żoa tü̂i nəḣilçəd. Hinə təḣzi səḣbi.

moj
gej
i-ji
lo-ja
gu-jul
kir-ja-va

Çıxari bijə
Çıxari   bijə kətt̂îdinzi qandəsedirişilli  ən ixer qandəjimə. Də 

qandəji ancax kətşi ḣədminzu aidjimə, şirəq̇illi başxanda heç têl 
tü̂ijimə.  

Ĥəyid q̇əşəmə. Şə əji ĥəyid zağılı çıxari bijə açşışəmə. Hini bijər 
q̇i lıkâ, paxla şiżşəmə. Bitin kabığıi ĥədminzi şə əje bijə q̇insəx totux 
hine təĥrif kuişəmə. 

Çıxari bije qara ixer ksan kôarmə,  hine əsas qara q̇i lıkâmə ki, hə 
sa q̇ə qabağıllı tûnorur zantı̂rştarmə. Hə q̇i lıkâ hanım ĥəll  ku̇ijmə ki, 
lıkâ inki̇milli tr̂ıktarmə. Çıxari biji ginəg hine qaram ancax kətt̂îdinzu 
aidjmə.

b i j ə

b i j iq̇ a jr i j a d

q u j u r

P̂p̂P̂ı-ıp̂
P̂ı-la
K̂e-p̂p̂i

ṗ a r ı n ż i l ə

k̂ a r p̂ a

p̂ e y r a mp̂ l a

K̂arp̂ad
Şə q̇an pşoa kârp̂a tâbıq̇dəmə. Hinedirişilli yəĥiz kûdə kn̂a, 

yikd̂ə q̇alçıl, onğdəm miċədəşəmə. Sa q̇alçılyə sa kṅadə misi 
vəĥdəyıllı grıi bla kuidəmə. Hinə miċə sedirişilli sadə şə bıiyi 
təsədduğ tûvdəmə. Yir hinəx ixer ksan lepiştarmə. Hine maq̂ayə 
ink sətkə ixer kitarmə. Hanım zağılı ki, yir hə kârp̂a zək vażıx 
totux ĥəyid q̇ə təsədduğ vukûrmə. Tüi  kârp̂ad mixir kok q̇isəx 
totux çeku̇iyə, ki̇naju nafaq̇ı tûvjrmə.

ŜŝRı-ŝı
Carŝ
İn-ŝel
Rı-ŝı-ri

ŝ u l o z

ŝ u x a m ŝ u q̂ a

ŝ s ı

q̂ ŝ ı z

eŝi 
maŝ
q̂urŝ 
mırŝ
ğuŝar 
ŝuloz
ŝuxuvri

Ŝıvajır ŝuxamır ŝuxuvri kôr

Ŝuxamır

Şire soor yikd̂ə zox tâbıq̇dəmə. Hə zoxurdur ŝuxami ınkı̂i kûs 
tâq̇ıjmə.

Kona vəĥdadırır kȯr ŝuxuvursu bitinirzi hinə ŝuxamırdırır 
çıkabığdurmə. Hinel atı̂rvıri ku̇nuşullu ĥəyardə tûnori pşə 
kôarmə. K̇or satkə q̂azı lajq̇uiyə atı̂rvısəşilli çıxar kôarmə. Ŝuxamır 
atı̂rvıi çıxarışıllı dadlı çıxari bijə kȯarmə. Taltıxkıyə  ixer ŝuxamırdır 
kantı̂ri-lantı̂ri xijmə. Həki ŝuxami ınkî kûs sa zox att̂ı̂jmə. Hinəşim 
yir ŝuxami ınkê zox ċitarmə.

ẑoa
ẑı-ma
ẑı-ma-də
vaẑ-ẑın-də Ẑẑ

Ẑal
Li ŝuvajır ləpşiritarmə. Mixir ki̇l kôlaxınıx  totux, çinilli   inq̂tarmə.

Hə inq̂ui ki̇l ẑaldırır şiku̇iyə ınq̂ıi kolu gumz kajkı̂tarmə. Hana hed 
rużor çıkafyə çxi gumz kajkı̇tarmə. Roż vokuyə, ijar mıkâ şirə kuiyə 
ẑaldır hinel ċəkitarmə. Pşi ki̇x gumzur şiku̇iyə, ẑaldır mıżtarmə. Hinelli 
muxuvi kôr kulakır ləjbikṫarmə ki, ẑaz yax latışktoa. K̇or sıgazıdırır 
ləkuiyə ĥambarır, nukum ki̇najır mal-ĥəyvanu yanki̇rsu kunadırır 
zəlkitarmə.

ẑ a l

l u ẑ o z

ẑ ı m aẑ ı l

K̂ıĝ
kı̇ĝ ĥədmi pti kûs tâkôarmə. Hə hinel Ğuŝari həm plor, həm

iji ĥayardə taŝıxkirsu ləku̇itomə. Pti kûs tâku̇i  kı̇ĝıllı ĥədminzi 
xasiyyətirdir ċininkȯarmə. Biċi kı̇ĝırdır tü̂i ĥədmin satkə 
zöĥümlü, lok ̇kı̇ĝırdır tü̂idur ĥürslü, aralı kı̇ĝırdır att̂ı̂dur sakit 
kȯarmə.

ĝa-ĝo 
buĝ-ru
ye-ĝa
k�ıĝ

k� ı ĝ



90

Ç 

B

 N

 k̂ 

I

Ċ 

E

 C

 Ə

 Q̂

L

 R

 U 

 Q 

 K 

 K�

 M 

 D 

O 

Ṫ 

 Ş 

 P 

İ

S

 A

Ĉĉ
B
A

D
N
 K̂
I
Ċ

E
C

Ə
Ç

i
M
K�
K

Q
U

R
L

 Q̂
 P
Ş
Ṫ

O
S

Ĉip
Ĉe-bi
Ĉe-ĉi-ji
Ĉən-k�u-i-ği
Ĉi-miż-ki-ri

Ĉoz 
Kətiş ĉoz Novruzi ĥəyidişkili çinardə kakôarmə. Ĉoz kakôrun soe 

buĝrud sıb ku̇i ĉaxıştarmə. Ən siftə mıċ qaltı̂rkôarmə. 
Ĉoz kağsın Adilyə Hafiz kȧtkûisu mıdar pxişəmə. Hoz soaxıllı sa 

xilağa ṫüikolu att̂î Muse bınıi ciger apıxşəmə. Hine arxaji buĝrud 
sıbbamsıb oşəmə. Hozi kȧċındıri kolu qaltı̂rbıği mıċış tə̂piyə hərğui 
ku̇-pşo q̇ilq̇ef kuiyə yoxa pişe arar ĉəşiyə q̇inşəmə. Inq̇ zəxilkôrun 
hərğui sa xilağa gogum tə̂piyə soor kabığşəmə.

k� u ĉ ĉ u

ĉ u v a

X̂i-mir
X̂ı-rıż-də
X̂i-mi
X̂a-x̂ız

x̂ ı r ı ż

x̂ ı z ı n x̂ u

                                                   X̂u 
E yəĥiz onğ yaş atkûijşəmə. Mixir çinə fara q̇ə zı e ki̇lin Tahiryə 

Eldarışkili kı̇maç ınkâr xn̂ır lakŝu xişəmə. Yir kı̇maç ınkâx zapxsın 
xn̂ır lakûi cigə ċağatt̂îşəmə. Hasımzağılım yir ınkâr kȧċınışıllı sa çxi 
novur kə̂çşişəmə. Novuri dərinval şri nəkḋixilli qalkôeşəmə. Novur 
hott̂ôn çxi biq̇eşəmə ki, xn̂ır zıkdu dəxətt̂îşəmə. Çinə arar Eldar xn̂ır 
laşılğdu novuri ki̇çir zıkyə zağatt̂îşəmə. Tahiri dax xn̂ır tə̂xirkuyə  Eldar 
novuri ki̇çilli qaltı̂rvşəmə. Yir Eldar xnıllı ĉenq̂ri-ĉenq̂riyə novuri ṫali 
iştaltı̂rbığşəmə. Satkəx totux Eldar hinənəş kağışəmə. Yir q̇ətt̂îlli ınq̇ 
lencibiğsin żoa albığşəmə.       

  Ĝ  Ĝ  Ĝ
Ĉ

Ẑẑ
Ĝĝ
Ĉĉ
X̂x̂

Kətşi Əlifba

Əlifba

Taza məktəbir kağşəmə,
Əlifbam tômpuxşəmə.
Şiżirvalım, liku̇vurvalım ,
Məḣllimi  Xəĉĉuğşəmə.

    Ay ya, ĥəyardəji, Alimim liku̇vi q̇idmə,
    Kitabıllı liku̇vurval. Loğmanım liku̇vi q̇idmə, 
    Fırçilli çəkmişkuiyə, T̂ompuxdum, xəĉĉuğdum,
    Qələm tûvyə, şiżirval. Kitabırdırır  lıkırmə.

Yunis Dəmirov 

Aa
Bb
Çç
Əə
Cc
Ee
Ċċ
Iı
K̂k̂

Üü
Ĥĥ
Żż
Ṗṗ
Öö
Ḣḣ
Jj
P̂p̂
Ŝŝ

Yy
Xx
Ğğ
Q� q̇
Gg
Hh
Ff
Vv
T̂t̂

Ll
Q̂q̂
Pp
Şş
Ṫṫ
Oo
Ss
Tt
Zz

Nn
Dd
İi
Mm
K�k�
Kk
Qq
Uu
Rr

X̂  

    1 Kəxq̇ə
    2 K�uşkəxq̇ə
    3 Lık̂aq̇andə q̇ə
    4 İnəlkısan

1 - Sa                                          
2 - K̇u
3 - Pşoa
4 - Onğ
5 - Pxû                                         
6 - Zək
7 - Yik̇
8 - Ink ̇                                         
9 - Yoz
10 - Yəĥiz                 

11 - yəĥiz sa
12 - yəĥiz ku̇
13 - yəĥiz pşoa
14 - yəĥiz onğ
15 - yəĥiz pxû
16 - yəĥiz zək
17 - yəĥiz yik̇
18 - yəĥiz ink̇
19 - yəĥiz yoz
20 - Q̇an

Q� anırlağa ĥussabkirval

    5 İnadq̇ə
    6 Ċindi
    7 Zuli

K�ınıği q̇ebir

Cigebiri żuvol
   Kətşi tü̂i cigebiri żuvol tü̂ijmə. Kone h�ədminzi  hinə 

cigebiri żuvol hinə cigu uyğun gəşdəmə. “Maq̇aldırış” cinə 
gəşsun maq̇al ixer tâk�uizağılı ċitarmə. “Antış” hə cigə 
antzağılı hinəş lijmə. Hanam hinel kısan pşi nəşk�ink�uizağılı. “ 
Maq̂amık�ıx” maq̂a veżiri cigəbiri güs tü̂izağılı lijmə. “Z�arżar 
abe ınq̂a” hanımzağılı lijmə ki, hə cigə həmişə żarżar ċiri çinə 
lıgıldi yeżiyə ınq̂ıjmə.

           Şire  miż
Kətşi miż ən qədmi miżirdirişilli sadəmə. 

Kətt̂îdinzi ċirisilli də miż Nöĥ peyğəmbəri gada 
Yafəti çıkı̇i miżmə. Hanımzağılı kətt̂îdin Nöĥ     
peyğəmbəri nəslişmə. 

Sa miżir ku̇nu q̇an  yoz ĥərf tü̂ijmə. 
Ĥərfirdirişilli yozjı saitmə,  ku̇nu q̇an  samitmə. 
Hinə ku̇nu q̇an  samitişilli yəĥiz yikj̇i buğazi 
samit ancax kətt̂îddinzu aidijmə. 

Kətşi  miżişilli cini heştêl att̂îdimə. Ancax hinə miżilli  kətt̂îdi cəməḣəti 
çıkṫarmə. Hanım zağılım samdu ĥalim də miż tômpıxırsu sor kağıdmə. 
Hozışkili ən ixer dalıg kuidu Kətşi şair Rəhim Alxas q̇idmə. Hinem 
kətşi miżilli samdə kitab tü̂idəmə. Hini cine ĥalimirzi siżjit  kətşi miżir 
gaxırkuijmə. Yəĥiz azır ĥədminzi sa miżilli çıkṫarmə.  

Ĉ

             Yir ya tônpuxi
Məktəbir ən siftə kakôrun şiru ixer zad 

muxîjişəmə. Şiru qələm ċipxîrval, liku̇vurval, heç 
yazı siżirvalım muxîjişəmə.

Ən siftə şəkildiri ĥaqqır şoşu çıkṙi tônpuxşəmə. 
Hinəx totux ĥərfirdir siżirvalyə ċirival tônpuxşəmə.

Yir əzbər tônpuxi şeirdiri, liku̇vi şoşuurdiri, 
hekayədi ixerjit xəĉĉuğşəmə. Yir kire  qoçinzi 

haqqırım tônpuxşəmə.
T̂onpuxi şeirdirir, şoşuurdurur yir dab çıkṫondəsu, təmizvalu, dədə-

boe  q̇adır qalkûsu, aba-əjədu ĥörmət kirisu, vətən ixer yukv̂ali ĥaqqır 
tônpuxşəmə.

